
UREDBA
O IZMJENAMA I DOPUNAMA UREDBE O MJERAMA ZAŠTITE FINANSIJSKIH INSTITUCIJA

Sarajevo, januar 2011. 
Na osnovu člana 31. stav 3. Zakona o agencijama i unutrašnjim službama za zaštitu ljudi i imovine („Službene novine Federacije BiH, broj 78/08), na prijedlog federalnog ministra unutrašnjih poslova, Vlada Federacije Bosne i Hercegovine donosi:

UREDBU

O IZMJENAMA I DOPUNAMA UREDBE O MJERAMA ZAŠTITE FINANSIJSKIH INSTITUCIJA

Član 1.

U Uredbi o mjerama zaštite finansijskih institucija  (“Službene novine Federacije BiH”, broj 18/09) u članu 1. u drugom redu iza riječi “novac” dodaje se zarez i riječi: ”vrijednosnim papirima”. 

Član 2.

U članu 2. tač. 2. i 3. mijenjaju se i glase:

“2) zaštite objekata u kojima se obavlja poslovanje gotovim novcem, vrijednosnim papirima i dragocjenostima;

3) zaštite prijevoza i prijenosa gotovog novca, vrijednosnih papira i dragocjenosti;”.

Član 3.

U članu 4. iza riječi “lutrije,” dodaju se riječi:  “kockarnice, kasina,”.
Član 4.

Član 6. mijenja se i glasi:

“Finansijske institucije, njihove poslovne jedinice i poslovna mjesta svrstavaju se prema načinu ostvarivanja uvjeta zaštite u sljedeće kategorije:

I - banke, poslovnice banaka i štedionice,
II - pošte, poslovnice pošta, lutrija, poslovnice lutrije i mikrokreditne organizacije i

III - mjenjačnice, kladionice, kasina, kockarnice te javna i komunalna preduzeća koja posjeduju uplatna mjesta.

Član 5.

Član 11. mijenja se i glasi:

“Finansijske institucije I kategorije  dužne su u objektima u kojima posluju gotovim novcem, vrijednosnim papirima i dragocjenostima osigurati mjere zaštite iz člana 8. ove uredbe, i to:

1. protivprovalni sistem sa centraliziranom dojavom i nadzorom alarma;

2. protivprepadni sistem sa centraliziranom dojavom i nadzorom alarma;

3. neprekidni videonadzor s mogućnošću pohranjivanja videozapisa;

4. drugi oblici tehnike zaštite i

5. fizička  zaštita.

Finansijske institucije II kategorije  dužne su u objektima u kojima posluju gotovim novcem, vrijednosnim papirima i dragocjenostima osigurati mjere zaštite iz člana 8. ove uredbe i to:

1. protivprovalni sistem sa centraliziranom dojavom i nadzorom alarma;

2. protivprepadni sistem sa centraliziranom dojavom i nadzorom alarma;

3. neprekidni videonadzor s mogućnošću pohranjivanja videozapisa i

4. drugi oblici tehnike zaštite.

Finansijske institucije III kategorije  dužne su u objektima u kojima posluju gotovim novcem, vrijednosnim papirima i dragocjenostima osigurati mjere zaštite iz člana 8. Uredbe, i to:

1. protivprovalni sistem sa centraliziranom dojavom i nadzorom alarma, protivprepadni sistem sa centraliziranom dojavom i nadzorom alarma,
2. neprekidni videonadzor s mogućnošću pohranjivanja videozapisa.“

Član 6.

Član 12. mijenja se i glasi:

“Finansijske institucije  dužne su u poslovnom prostoru (objektu)  u kojem imaju gotov novac u iznosu većem od 100.000,00 KM ugraditi mjeru zaštite  iz člana 8. tačka 4. ove uredbe ili osigurati fizičku zaštitu tokom radnog vremena.

Finansijske institucije koje  u poslovnom prostoru (objektu) imaju gotov novac u iznosu većem od 200.000,00 KM dužne su osigurati fizičku zaštitu u toku radnog vremena.

Ukoliko se u poslovnom prostoru (objektu) finansijske institucije nalazi iznos gotovog novca veći od 1.000.000,00 KM, obavezno se mora 24 sata osigurati fizička zaštita.” 

Član 7.

Član 13. mijenja se i glasi:

“Poslovni prostor finansijske institucije u kojem se nalazi trezor mora imati videonadzor, protivprovalne ili protivprepadne sisteme i druge sisteme tehničke i mehaničke zaštite.

Poslovni prostor iz stava 1. ovog člana, ukoliko se u trezoru nalazi iznos gotovog novca, vrijednosnih papira i dragocjenosti preko 1.500.000,00 KM, mora biti osiguran neprekidno 24 sata i fizičkom zaštitom.

Uplatno-isplatna mjesta finansijskih institucija moraju biti osigurana protivprovalnim ili protivprepadnim sistemom i sistemom videonadzora.

U uplatno-isplatnim mjestima finansijskih institucija ne smije se nalaziti sef.

Finansijske institucije mogu u priručnim kasama imati količine novca u iznosima utvrđenim aktom finansijske institucije koji ne prelaze iznos veći od 50.000,00 KM.”
Član 8.

Iza člana 13. dodaju se novi čl. 13a. i 13b. koji glase:
“Član 13a.

Mjerama zaštite iz člana 8. tačka 1., 2. i 3. ove uredbe štite se uplatno- isplatna mjesta pravnih lica gdje se vrši promet gotovim novcem.
Član 13b.

Mjere zaštite iz člana 8. tačka 1., 2., 3., 4. i 5. ove uredbe koje se primjenjuju pri obavljanju poslova tehničke zaštite finansijskih institucija vrše se na način propisan Pravilnikom o vrsti tehničkih naprava, sredstvima i opremi kojima se obavljaju poslovi tehničke zaštite i načinu njihove ugradnje i projektovanja (“Službene novine Federacije BiH”, broj 70/09).
Član 9.

U članu 15. u st. 1., 2. i 5. iza riječi “novca” dodaje se zarez i riječi: “vrijednosnih papira”. 

U stavu 2. broj: “200.000,00” zamjenjuje se brojem ”100.000,00”.
Član 10.

U članu 17. dodaje se nova tačka 6), koja glasi:

“6) GPS-sistemom za kontrolu i nadzor vozila”.
Iza stava 1. dodaje se novi stav 2., koji glasi:

“U spremniku iz stava 1. tačka 5) ovog člana može se prenositi iznos novca, vrijednosnih papira i dragocjenosti do 1.000.000,00 KM”.

Član 11.

U članu  19. stav 1. mijenja se i glasi:

“Izuzetno od člana 15. Uredbe prijevoz gotovog novca, vrijednosnih papira i dragocjenosti u iznosu do 100.000,00, KM može se vršiti vozilom u kojem je ugrađena sigurnosna kasa, odnosno spremnik koji se koristi za stavljanje novca ili drugih vrijednosti - opremljeni hemijskom zaštitom (bojenje novca) i  GPS- sistemom za nadzor i kontrolu.“

Iza stava 1. dodaje se novi stav 2., koji glasi:

„Sigurnosna kasa, odnosno spremnik iz stava 1. ovog člana može posjedovati i druge sisteme tehničke zaštite koji sprečavaju nasilno otvaranje i otuđenje sadržaja.“ 

Dosadašnji st. 2. i 3. postaju st. 3. i 4.

Član 12.

U članu 20. stav 1. iza riječi “novca” dodaje se zarez i riječi: “vrijednosnih papira”. 

U stavu 2. iza riječi “novca” dodaje se zarez i riječi: ”vrijednosnih papira”, a broj ”100.000,00” zamjenjuje se brojem ”200.000,00”.

Član 13.

U članu 21. u stavu 1.  iza riječi “novca” dodaje se zarez i riječi: „vrijednosnih papira”. 

Član 14.

U članu 22. dodaje se novi stav 2., koji glasi:

“Spremnik iz člana 20. ove uredbe mora biti opremljen elektrohemijskom zaštitom i može posjedovati elektrošok uređaje.”
Član 15.

U članu 23. u stavu 1. iza riječi “novca” dodaje se zarez i riječi: „vrijednosnih papira”, a broj “10.000,00”  zamjenjuje se brojem “20.000,00”. 

Stav 2. mijenja se i glasi:

“Za prijenos novca iz stava 1. ovog člana obavezna je primjena hemijske zaštite - bojenje novca ili elektrošok uređaji.”
Član 16.

Iza člana 28. dodaje se novo poglavlje IVa i član 28a. koji glase:

“IVa INSPEKCIJSKI NADZOR

Član 28a.

Federalno ministarstvo vrši inspekcijski nadzor nad provođenjem ove uredbe u sljedećim finansijskim institucijama:

1) banke i poslovnice banaka;

2) pošte i poslovnice pošta;

3) lutrija i poslovnice lutrije i

4) uplatno-isplatna mjesta pravnih lica iz člana 13a. u čijoj strukturi kapitala Vlada Federacije BiH ima vlasnički udio.

Kantonalno ministarstvo unutrašnjih poslova vrši inspekcijski nadzor nad provođenjem ove uredbe u sljedećim finansijskim institucijama:

1) mikrokreditne organizacije;

2) mjenjačnice;

3) štedionice; 

4) kladionice;

5) kasina i kockarnice i

6) uplatno-isplatna mjesta pravnih lica iz člana 13a.  koja nisu obuhvaćena članom 26. Zakona.

Nadzor iz st. 1. i 2. ovog člana vrše inspektori u skladu sa čl. 59. i 60. Zakona.”

Član 17.

U članu 29. dodaje se novi stav 3., koji glasi:

“Evidencija iz st. 1. i 2. vodi se u obliku knjige, format A4, čiji sadržaj je dat na obrascu br. 1. i 2., koji čine sastavni dio ove uredbe.”

Član 18.

Član 30. mijenja se i glasi:

“Novčanom kaznom u iznosu od 1.000,00 KM do 5.000,00 KM kaznit će se za prekršaj pravno lice:
1) ako ne ostvaruje mjere zaštite u skladu sa Zakonom (član 5. stav 1.);

2) ako tehnička sredstva i oprema za sprečavanje protivpravnih radnji ne zadovoljavaju odgovarajuće Evropske norme (EN) i odgovarajući  CE i/ili RoHS certifikate (član 5. stav 2.);

3) ako ne primjenjuje mjere zaštite iz člana 8. ove uredbe (član 8. stav 1.);

4) ako protuprovalni i protuprepadni sistemi iz člana 8. stav 1. tač. 1. i 2. nisu spojeni sa centralnim dojavnim sistemom agencije (član 10. stav 1.);

5) ako ne instalira neporobojno staklo u skladu s odgovarajućim bh. normama, a u neostatku tih normi odgovarajućim međunarodnim normama, odnosno specijaliziranim normama i prihvaćenim pravilima struke (član 10. st. 2 i 3.);

6) ako u objektu u kojem se nalazi trezor nije osigurana zaštita propisana u članu 13. stav 1. ove uredbe;

7) ako ne zaštiti uplatno-isplatno mjesto protivprovalnim ili protivprepadnim sistemom i sistemom videonadzora (član 13); 

8) ako se na uplatno-isplatnom mjestu finansijskih institucija nalazi sef (član 13. stav 3.);
9) ako u priručnim kasama imaju količinu novca u iznosu većem od 50.000,00 KM (član 13. stav 4.);
10)  ako promet gotovog novca koji se obavlja bankomatom nije osiguran mjerama zaštite iz člana 14. stav 1. ove uredbe. 

11)  ako se ne vrši prijevoz novca, vrijednosnih papira i dragocjenosti blindiranim vozilom u iznosu većem od 100.000,00 KM  (čl. 15. st.1. i 2.);
12)  ako prijevoz gotovog novca, vrijednosnih papira i dragocjenosti vrši vozilom za koje nema odobrenje iz Federalnog ministarstva unutrašnjih poslova (član 15. stav 5.);

13)  ako se prijenos gotovog novca, vrijednosnih papira i dragocjenosti pješice obavlja bez spremnika (član 20. stav 1.);
14)  ako se prijenos gotovog novca, vrijednosnih papira i dragocjenosti u spremniku vrši u iznosu većem od 200.000,00 KM ili u spremniku čija je težina sa predmetnom prijenosa veća od 15 kg (član 20. st. 2. i 3.);
15)  ako prijenos gotovog novca, vrijednosnih papira i dragocjenosti vrši bez osiguranja najmanje jednog zaštitara (član 21. stav 1.);
16)  ako spremnik nije opremljen elektrohemijskom zaštitom (čl. 22. stav 2.);

17)  ako poštar, kurir, blagajnik ili drugi zaposlenik finansijske institucije obavlja prijenos gotovog novca u iznosu većem od 20.000,00 KM ili ako ta lica obavljaju prijenos bez spremnika opremljenog odgovarajućim sistemom zaštite – bojenje novca ili elektrošok uređajem (član 23.);

18)  ako podatke pribavljene sredstvima tehničke zaštite ne sačuva i pohrani  u roku od 30 dana;

19)  ako ne postupi po rješenju inspektora (član 28.); 

20)  ako ne vodi evidencije iz člana 29. stav 2.

Za prekršaj iz stava 1. ovog člana, novčanom kaznom u iznosu od
200,00 KM do 1.000,00 KM kaznit će se i odgovorno lice u pravnom licu.”
Član 19.

Član 31. mijenja se i glasi:

“Novčanom kaznom u iznosu od 1.000,00 KM do 5.000,00 KM kaznit će se za prekršaj agencija ili pravno lice koje ima unutrašnju službu zaštite za zaštitu ljudi i imovine:

1) ako obavlja poslove tehničke zaštite u pravnom licu suprotno odredbama zakona i pravilnika (član 13b);   

2) ako prijevoz gotovog novca, vrijednosnih papira i dragocjenosti vrši vozilom za koje nema odobrenje Federalnog ministarstva unutrašnjih poslova (član 15. stav 5.);

3) ako vrši prijevoz gotovog novca, vrijednosnih papira i dragocjenosti vozilom koje nije opremljeno u skladu sa članom 17. ove uredbe;

4) ako posada vozila nije sačinjena u skladu sa članom 18. stav 1. ove uredbe;

5) ako prilikom prijenosa gotovog novca, vrijednosnih papira i dragocjenosti ne koristi  spremnik za prijenos novca i dragocjenosti.
Za prekršaj iz stave 1. ovog člana, novčanom kaznom u iznosu od 200,00 KM do 1.000,00 KM kaznit će se i odgovorno lice u agenciji, odnosno unutrašnjoj službi zaštite za obavljanje poslova zaštite ljudi i imovine.”
Član 20.


Ova uredba stupa na snagu osmog dana od dana objavljivanja u “Službenim novinama Federacije BiH”.

